
“PER RATIFIKIMIN E MARREVESHJES SE FINANCIMIT, NDERMJET
KESHILLIT TE MINISTRAVE TE REPUBLIKES SE SHQIPERISE, REPUBLIKES
SE MALIT TE ZI DHE KOMISIONIT EVROPIAN, PER PROGRAMIN E
VEPRIMIT TE BASHKEPUNIMIT NDERKUFITAR IPA II, MALI I ZI — SHQIPERI,
ALOKIMET E VITIT 2017”

e Hyrje

Komisioni pér Integrimin Europian (n€ vijim Komisioni), bazuar n€ Nenet 18, 32, 34 dhe 38
té Rregullores s¢ Kuvendit t€ Republikés sé Shqipéris€, n€ mbledhjen e zhvilluar né€ daté
25.03.2019, me cilésin€é e Komisionit pér dhénie mendimi, mori né shqyrtim
projektligjin“Pér ratifikimin e marréveshjes sé financimit, ndérmjet Késhillit té
Ministrave té Republikés sé Shqipérisé, Republikés sé Malit té Zi dhe Komisionit
Evropian, pér programin e veprimit té bashképunimit ndérkufitar IPA II, Mali i Zi —
Shqipéri, alokimet e vitit 2017”.

Pér paraqitjen e kétij projektligji, né mbledhje ishte e pranishme Ministria pér Europen dhe
Punét e Jashtme e pérfagésuar nga Z.Sokol Dedja, Zévéndésministér

e Baza kushtetuese e projektligjit

Ky projektligj €shté nismé e Késhillit t&€ Ministrave i propozuar nga Ministria pér Europen dhe
Punét e Jashtme, né mbéshtetje t€ neneve 78 , 83, pika 1, dhe 121 pika 1 t€ Kushtetutés,

Né mbéshtetje té Kushtetutés sé Republikés sé Shqipérisé neni 78 dhe Rregullores sé¢ Kuvendit,
neni 55 pika 1 ky projektligj kérkon shumicé té thjeshté votash pér miratim.

o Qéllimi, pérmbajtja dhe risité e projektligjit

Qéllimi 1 kétij projektligji €shté ratifikimi 1 marréveshjes s€ financimit, ndérmjet Republikés
s€ Shqipéris€, Republikés sé Malit té Zi dhe Komisionit Europian, pér Programin e Veprimit
té Bashképunimit Ndérkufitar IPA II, Mali i Zi - Shqipéri, alokimet e vitit 2017.

Programi BNK Mali i Zi - Shqipéri 2014-2020 u miratua nga Komisioni Europian me vendimin
zbatues C(2014) 9352 té datés 10 dhjetor 2014. Alokimet e vitit 2017 pér kété program
financohen nga njé grant i Bashkimit Europian, népérmjet Instrumentit IPA II, me njé
vleré prej 1 190 000 euro pér té dyja vendet, por, duke marré parasysh edhe

bashkéfinancimin kombétar t€ dy shteteve (210 000 euro bashkérisht), buxheti i pérgjithshém
i programit pér vitin 2017 arrin vlerén 1 400 000 euro.

Né total, kontributi qé do té japé BE-ja pér zbatimin e pérbashkét té programit BNK
Mali i Zi - Shqipéri, pér periudhén 2014 - 2020, arrin vlerén 11 900 000 euro, por alokimet
e métejshme do t€ jené subjekt 1 nénshkrimit t€ marréveshjeve té tjera financiare midis vendit
toné, Malit t€ Zi dhe Komisionit Europian, sikurse kané qené edhe 3 marréveshjet e tjera
financiare q€ jané konkluduar ndérmjet paléve pér t€ njéjtin program (pér alokimet e viteve
2014, 2015 e 2016), t€ cilat jané ratifikuar edhe nga Kuvendi i Republikés sé¢ Shqipérisé (ligji
nr.31/2016 dhe ligji nr.78/2018).

Pérfitues t€ kétij programi do té jené 3 zona né Shqipéri (Shkodra, Lezha, Rrethi i
Tropojés) dhe 12 zona né Mal té Zi'.

Objektivi i pérgjithshém i programit té bashképunimit ndérkufitar (BNK) Mali i Zi -
Shqipéri éshté té kontribuojé né zhvillimin social - ekonomik té zonave ndérkufitare dhe
té rrisé bashképunimin ndérmjet dy vendeve népérmjet ndérhyrjeve té pérbashkéta. Ky
program mbéshtet gjithashtu shkémbimin e pérvojave dhe njohurive ndérmjet pérfituesve si
dhe pérmirésimin e politikave publike ndérmjet autoriteteve kombétare, rajonale dhe lokale né
zonén e programit.

Duke marré€ parasysh aspektet problematike qé ndikojné né ekonominé e zonés dhe zhvillimin
e saj t€ géndrueshém, programi do té fokusohet né prioritetet e méposhtme tematike:

1. Nxitja e turizmit dhe e trashégimisé kulturore dhe natyrore.

2. Mbrojtja e mjedisit, nxitja e pérshtatjes dhe lehté€simit ndaj ndryshimeve klimatike,
parandalimi dhe menaxhimi i rrezikut.

3. Nxitja e punésimit, 1€vizjes gjeografike t& punonjésve dhe pérfshirjes sociale e kulturore
pértej kufirit.

Njé tjetér aks prioritar do t’i dedikohet asistencés teknike prej rreth 1 190 000 euro pér té gjithé
periudhén e zbatimit 2014 - 2020, pér té€ dyja vendet, qé pérbén 10% t€ buxhetit t€ pérgjithshém
té programit. Kjo asistencé do t&€ pérdoret kryesisht pér zbatimin efektiv, transparent dhe né
kohé té programit t€ bashképunimit ndérkufitar nga ana e strukturave kombétare dhe atyre
teknike.

o Vlerésimii Ligjshmérisé Kushtetuese dhe harmonizimi me legjislacionin né fuqi dhe
aktet ndérkombétare.

Projektligji €shté n€ pérputhje me Kushtetutén e Shqipérisé dhe me aktet ndérkombétare.

o Vierésimi i pérputhshmérisé sé projektligjit me Acquis té BE-sé
Ky projektligj nuk ka géllim pérafrimin e legjislacionit europian me legjislacionin
shqiptar

Plani Kombétar pér Integrimin Europian 2018-2020

! Andrijevica, Berane, Petnjica, Plavé, Gucia, Rozhajé, Podgoricé, Cetinje, Danilovgrad, Budva, Bar dhe Ulgin.

Ky projektligj éshté né pérputhje me objektivat strategjiké dhe prioritetet e parashikuara né
Kapitullin 22 “Politika rajonale dhe koordinimi i instrumenteve strukturore” té Planit
Kombétar pér Integrimin Europian (PKIE) 2018-2020.

Aspektet proceduriale té pérafrimit
Acquis e BE-sé né fushén e veprimit té projektligjit pérbéhet nga legjislacioni parésor dhe
dytésor.

e Legjislacioni parésor i BE-sé
Traktati mbi Funksionimin e Bashkimit Europian (TFBE) Neni 212.
Marréveshja e Stabilizim Asociimit BE - Shqipéri (MSA): Nenet 110, 112 dhe 113.

o Legjislacioni dytésor i BE-sé
Rregullorja (BE) Nr.231/2014 ¢ Parlamentit Europian dhe e Késhillit, daté 11 mars 2014, “Mbi
krijimin e Instrumentit pér Asistencén e Para-Anétarésimit (IPA 11)”.
Rregullorja Zbatuese e Komisionit (BE) Nr.447/2014, daté 2 Maj 2014, ‘Mbi rregullat
specifike pér zbatimin e Rregullores (BE) Nr. 231/2014 té Parlamentit Europian dhe Késhillit,
mbi krijimin e Instrumentit pér Asistencén e Para-Anétarésimit (IPA 11)’.
Rregullorja (BE) Nr.236/2014 e Parlamentit Europian dhe e Késhillit, dat€ 11 mars 2014,
Mbi pércaktimin e rregullave dhe procedurave té pérbashkéta pér zbatimin e instrumenteve té
Bashkimit Europian pér financimin e veprimeve té jashtme”.

Neni 212 i TFBE parashikon bashképunimin ekonomik, financiar dhe teknik t€ BE-s€¢ me
vendet g€ nuk jané anétare t€ BE-s€. Pikat 2 dhe 3 t& kétij neni pérbé&né bazén ligjore, pér
miratimin e akteve t€ BE-sé pér krijimin e programit IPA (pika 2) dhe pér lidhjen e
marréveshjeve ndérkombétare ndérmjet BE-se dhe Shteteve té Treta né kété fushé (pika 3).

Neni 110 i MSA-sé, parashikon se palét do té forcojné bashképunimin pér zhvillimin rajonal
dhe vendor, me objektivin pér t€ kontribuar né zhvillimin ekonomik dhe reduktimin e
pabarazive rajonale. Kujdes i1 vecant¢ do t’i kushtohet bashképunimit ndérkufitar,
transkombétar dhe ndérrajonal. Bashképunimi merr né konsideraté fushat prioritare g€ lidhen
me acquis e Komunitetit né fushén e zhvillimit rajonal

Nenet 112 dhe 113 té MSA-sé, parashikojné se Shqipéria mund t€ marré€ asistencé financiare
nga Bashkimi Europian né formé granti dhe huaje, e cila mund t€ mbulojé té gjithé sektorét e
bashképunimit dhe q€ do té orientohet drejt nevojave t€ konstatuara, pérparésive t€ zgjedhura
dhe kapacitetit pér té thithur dhe pér t€ dhéné rezultate, si edhe masave t€ marra pér reformimin
dhe ristrukturimin e ekonomisé.

Rregullorja IPA 11 (Nr.231/2014) krijon Instrumentin pér Asistencén e Para-Anétarésimit pér
periudhén 2014-2020. Neni 2, pika 1, shkronja “a”, nénpika (iii) e Rregullores IPA 11,
parashikon se ndihma do té ndjeké arritjen e objektivave specifike té pécaktuar né kété
Rregullore, sipas nevojave té€ secilit prej pérfituesve té€ IPA 11 si dhe agjend€s sé€ tyre individuale
té zgjerimit, duke pérfshiré, mbéshtetje pér reformat politike népérmjet bashképunimit rajonal
dhe marrédhénieve té fqinjésisé sé miré.

Neni 3, pika 1, shkronja “e” e késaj Rregulloreje parashikon se ‘bashképunimi rajonal dhe
territorial” pérbén njé nga 5 fushat prioritare té IPA II. Kurse, pika 4 e kétij neni parashikon
se asistenca né fushén e politikave t&€ pérmendura né€ shkronjén “e” t€ pikés 1, mund té financojé
né vecanti veprime g€ pérfshijné shumé vende si dhe veprime t€ bashképunimit ndérkufitar,
transkombétar dhe ndérrajonal. Gjithashtu Aneksi III i késaj Rregulloreje pércakton
prioritetet tematike qé duhet té adresohen né kuadér t€ Asistencés qé¢ BE-ja jep pér té
mbéshtetur programet e bashképunimin ndérkufitar ndérmjet vendeve pérfituese té IPA 1II.

Rregullorja Zbatuese IPA 11 (Nr.447/2014) pércakton rregullat specifike dhe kushtet e
unifikuara pér implementimin e Rregullores IPA II dhe rregulla té detajuara pér implementimin
e Rregullores pér financimin e veprimit té jashtém t€ BE-s€ (Nr.236/2014), si dhe rrequllat
specifike pér bashképunimin ndérkufitar né fushén e ‘bashképunimit rajonat dhe territorial’.
Neni 6, pika 4 e késaj Rregulloreje parashikon se njé marréveshje e vetme financimi pér
programet ¢ bashképunimit ndérkufitar, sikurse parashikohet né Titullin e VI, kapitulli i III té
késaj Rregulloreje, mund té nénshkruhet nga té gjitha vendet pjesémarrése né njé program
specifik. Titulli i VI “Bashképunimi Ndérkufitar”, Kapitulli i III i késaj Rregulloreje
parashikon rregullat specifike lidhur me programimin dhe zbatimin e asistencés financiare qé
BE-ja jep pér t€ mbéshtetur programet e vecanta té bashképunimit ndérkufitar, ndérmjet dy apo
mé shumé vendeve pérfituese té IPA 1II.

o  Konsultimi publik (nése i éshté nénshtruar kétij procesi)
Nuk ka patur konsultim publik né Komision pér Integrimin Europian

o Efektet financiare té aktit (nése ka)

Ky projektligj parashikon ratifikimin nga Kuvendi t€ marréveshjes sé financimit ndérmjet
Republikés sé Shqipéris€, Republikés sé Malit t€ Zi dhe Komisionit Evropian pér Programin e
Veprimit t&€ Bashképunimit Ndérkufitar IPA II, Mali i Zi — Shqipéri, pér vitet 2015 - 2017,
alokimet pér vitin 2017, me njé vleré prej 1 400 000 eurosh (pérfshiré bashkéfinancimin), pér
té dyja vendet. Ky buxhet do t€ pérdoret pér financimin e projekteve sipas akseve prioritare t&
paraqgitura né€ pikén 1 té kétij relacioni. Projektet pérzgjidhen pas njé procesi transparent
aplikimi.

o  Diskutimi né komision

Komisioni pér Integrimin Europian kérkoi nga Ministria pér Europén dhe Punét e Jashtme
nivelin e pérgatitjes s€ strukturave pérkatése pér paraqitjen e projekteve pér pérfitimin e
fondeve né lidhje me financimin e késaj marréveshje dhe cilat do té jen€ projektet qé do té
paragiten.

e Ndryshime té projektaktit (nen pér nen)
1. SHQYRTIMI I PERPUTHSHMERISE SE DISPOZITAVE TE PROJEKTLIGJIT
ME ACQUIS TE BE
Projektligji nuk synon pérafrimin e legjislacionit europian me legjislacionin shqiptar
e Rekomandime
Nuk ka

o Pérfundim

- Komisioni pér Integrimin Europian:



e pasi vlerésoi géllimin e projekligjit, procedurat ligjore sipas detyrimeve kushtetuese
dhe té Rregullores s¢ Kuvendit si dhe legjislacionit né fuqi;

e pasi vlerésoi pérputhshmeriné e legjislacionit shqgiptar me legjislacionin e Bashkimit
Europian si detyrim i Marréveshjes s¢ Stabilizim Asociimit, neni 70 dhe konstatoi se
projektligji nuk ka njé géllim té tillé

e pasi konsideroi se projektligji votohet me mazhorancé t€ thjeshté,

e votoi aktin ligjor té propozuar nga Késhilli i Ministrave né parim, nen pér nen dhe né térési
dhe me shumicé votash e miratoi até dhe vendosi pér vijimin e procedurés sipas Rregullores
sé Kuvendit t€ Shqipérisé.

NENKRYETARE
SENIDA MESI



